
dāba a l-ūlīdāt ġādi nʕāwed līkum wāḥd l-histoire, une histoire dyāl 

wāḥad la-jeune fille.  

–¿šnu smiyytek?  

–smiyyti Nādya.  

–¿Nādya?  

–ḥatta āna smiyyti Nadya. 

hādi wāḥd el-bent smiyytha Nadya, kānet kulla ṣbāḥ bāš temši l el-maḍṛāsa 

kā-tdūz l wāḥd el-ġāba. kānet kā-txāf men dīk el-ġāba, ma ʕammaṛha ma 

kā-tedxul līha. 

wāḥd en-nhāṛ, Nādya kānet ġāda f eṭ-ṭrīq bḥāl kulla ṣbāḥ. šeddātha š-šta w 

ma qaḍṛāt š tetkemmel. waqfāt ḥda l-ġāba w txabbāt taḥt wāḥd eš-šežṛa. 

bqāt kā-testenna ḥatta ta-taḥbes. wālu. ma bġāt š taḥbes. šwiyya... semʕāt 

ši ḥāža w bdāt kā-tqalleb mnīn ki žāt eṣ-ṣūt. men taḥt wāḥd eš-šežṛa xaržāt 

wāḥd la-qniyya, lābsa krāfāṭa. bdāt:  

–āži, āži.  

Nādya ma fahmāt š. ¿kīfāš qniyya kā-ddwi? 

–¿kīfāš ʕṛafti smiyyti? 

–kā-nšūfūk kulla nhāṛ ġāda l el-maḍṛāsa w kā-netmennāw ġīr ši nhāṛ 

tduxli l el-ġāba. 

–wālākīn āna kā-nxāf mel l-ġāba. 

–ma ʕandek š mnāš txāfi. āži mʕāya dāba. 

–wālākīn ġādi netʕaṭṭal ʕla l-maḍṛāsa. 

–ma txāfi š. ġādi nwuṣṣlek l el-maḍṛāsa. ġādi nqaṭʕu dīk el-ġāba w ġādi 

twuṣli f el-woqt. hiyya hādīk. 

Nādya tebʕāt el-qniyya w daxlāt mʕāha l el-ġāba. ddātha l ḍāṛhum u lqāt 

ʕāʔilat la-qniyya kullhum kā-yistennāw Nādya w faṛḥānīn ḥīt žāt ʕandhum. 

gelsāt mʕāhum šḥāl u ḥaṭṭu līha bāš tefṭaṛ mʕāhum. men baʕd xaržu l el-

ġāba. tlāqāt Nādya bezzāf d el-ḥāyāwānāt. kullhum kā-yšūfu fīha w kā-

ygūlu līha «ṣbāḥ el-xēṛ Nādya». hiyya kā-taʕžeb u la-qniyya kā-tgūl līha: 

–¿šufti? kullhum kā-yʕaṛfūk u ma ʕandek mnāš txāfi. 

u bdāt Nādya kā-tžāwebhum: 

–ṣbāḥ el-xēṛ. 

u hiyya faṛḥāna ḥnāna kullhum ṣḥābha. melli wṣal el-woqt šāfet la-qniyya l 

es-sma w gālet l Nadya: 

–āži, nemšīw eš-šta qaṛbāt taḥbes u bġīt nwurri līk ši ḥāža w bdāt Nādya 

kā-tgūl b es-slāma l eš-šžaṛ w el-waṛḍ w el-ḥāyāwānāt u kullhum kā-

yžāwbūha: 

–b es-slāma Nādya w ma tensāy taṛžaʕ l el-ġāba, ġādi nestennāwk. 

daġya, daġya waṣlāt Nādya w la-qniyya l baṛṛa dyāl el-ġāba w eš-šmīsa 

bdāt kā-taxrež. melli waqfu Nādya hazzāt ṛāṣha l es-sma w hiyya tšūf wāḥd 

qaws quzaḥ ʕammaṛha ma šāfāt fḥālu. 

–wāw ʕammri ma šuft qaws quzaḥ bḥāl hāda. 

–bellāti šwiyya, bqāy w šūfi. 

u yaxruž qaws quzaḥ āxoṛ taḥt el-luwwel. 

–wāw ʕammri ma ʕarft kā-ykūnu žūž. 

–¿šufti? kāyen šḥāl mel l-ḥāža ma kā-tʕarfīha š. 

semʕāt Nādya ež-žāras dyāl el-maḍṛāsa w mšāt. et-tlāmīd bdāw kā-ydaxlu. 

gālet līha la-qniyya. 

–yāḷḷāh dāba sīri qbel ma ydūz ʕlīk el-woqt u ma tebqāy txāfi š.  

u Nādya žāwbāt: 

–ma ʕammaṛni ma ġādi nxāf, ġādi nwelli šužžāʕa. 

ḍaḥkāt la-qniyya w gālāt līha: 

–b es-slāma. 

u Nādya mšāt l el-maḍṛāsa. melli ḍāṛāt tšūf lqāt la-qniyya mšāt. f dīk es-

sāʕa fāqat Nādya mn en-nʕās u lqāt māmāha ḥdāha, ʕāwdāt lha šnu 

ḥalmāt. māmat Nādya ḍaḥkāt w fahmāt belli Nādya bdāt kā-tekber u kā-

ddīr ʕqalha, gālet līha: 

–¡ya nūḍi! ġādi nsāfru. 

melli mšāt Nādya mʕa māmāha w bābāha f eṭ-ṭūmūbīl dāzu ḥda wāḥd el-

ġāba, Nādya ṭallāt u bdāt kā-tfekkaṛ f la-qniyya w kā-testenna ġīr tenʕas 

bāš tʕāwd taṛžaʕ l el-ġāba. 


